
Tifsira tas-simboli użati

* Proċedura ta' konsultazzjoni
maġġoranza tal-voti mitfugħa

**I Proċedura ta' koperazzjoni (l-ewwel qari)
maġġoranza tal-voti mitfugħa

**II Proċedura ta' koperazzjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

*** Proċedura ta' kunsens
maġġoranza tal-Membri kollha tal-Parlament, apparti fil-każi 
msemmija fl-Artikoli 105, 107, 161 u 300 tat-Trattat KE u fl-
Artikolu 7 tat-Trattat UE

***I Proċedura ta' kodeċiżjoni (l-ewwel qari)
maġġoranza tal-voti mitfugħa

***II Proċedura ta' kodeċiżjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

***III Proċedura ta' kodeċiżjoni (it-tielet qari)
maġġoranza tal-voti mitfugħa, sabiex jiġi approvat it-test konġunt

(It-tip ta' proċedura jiddependi mill-bażi legali proposta mill-Kummissjoni.)

Emendi għal test leġiżlattiv

Fl-emendi li jsiru mill-Parlament, it-test emendat huwa indikat b' tipa 
qawwija korsiva. Test korsiv normali huwa indikazzjoni għas-servizzi tekniċi 
li turi partijiet tat-test leġiżlattiv li għalihom qed tkun proposta korrezzjoni 
bl-iskop li tgħin fil-preparazzjoni tat-test finali (pereżempju, żbalji ovvji jew 
nuqqasijiet f'verżjoni lingwistika minnhom).  Il-korrezzjonijiet proposti huma 
suġġetti għall-qbil tas-servizzi tekniċi involuti.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta ghal deciżjoni tal-Parlament Ewropew u tal-Kunsill li tistabbilixxi 
programm Komunitarju sabiex itejjeb il-ħidma tas-sistemi ta’ tassazzjoni fis-suq intern 
(Fiscalis 2013)
(COM(2006)0202 – C6-0159/2006 – 2006/0076(COD))

(Proċedura ta' kodeċiżjoni: l-ewwel qari)

Il-Parlament Ewropew,

– wara li kkunsidra l-proposta tal-Kummissjoni lill-Parlament Ewropew u lill-Kunsill 
(COM(2006)0202)1,

– wara li kkunsidra l-Artikolu 251(2) u l-Artikolu 95 tat-Trattat KE, skond liema artikoli l-
Kummissjoni ppreżentat il-proposta lill-Parlament (C6-0159/2006),

– wara li kkunsidra l-Artikolu 51 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Ekonomiċi u Monetarji u l-
opinjonijiet tal-Kumitat għall-Baġit u tal-Kumitat għall-Kontroll tal-Baġit 
(A6-0000/2007),

1. Japprova l-proposta tal-Kummissjoni kif emendata;

2. Jitlob lill-Kummissjoni biex terġa' tirreferi l-proposta lill-Parlament jekk ikollha l-ħsieb li 
temenda l-proposta b'mod sustanzjali jew li tibdilha b'test ġdid;

3. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u lill-Kummissjoni.

Test propost mill-Kummissjoni Emendi tal-Parlament

Amendment 1
Premessa 1

(1) L-għanijiet ewlenin għall-Komunità 
fis-snin li ġejjin huma li toħloq it-tkabbir 
u l-impjiegi, kif stipulat fit-tnedija mill-
ġdid ta’ l-istrateġija ta’ Liżbona. Id-
Deċiżjoni Nru 888/98/KE tal-Parlament 
Ewropew u tal-Kunsill tat-30 ta’ Marzu 
1998 li tistabbilixxi programm ta’ azzjoni 
Komunitarja biex ittejjeb is-sistemi ta’ 
tassazzjoni indiretti tas-suq intern (il-

(1) Id-Deċiżjoni Nru 888/98/KE tal-
Parlament Ewropew u tal-Kunsill tat-30 ta’ 
Marzu 1998 li tistabbilixxi programm ta’ 
azzjoni Komunitarja biex ittejjeb is-sistemi 
ta’ tassazzjoni indiretta tas-suq intern (il-
programm Fiscalis) (minn hawn ’il 
quddiem “il-programm 2002”) u d-
Deċiżjoni Nru 2235/2002/KE tal-Parlament 
Ewropew u tal-Kunsill tat-3 ta’ Diċembru 

  
1 Għadha mhux ippubblikata fil-ĠU.



PE 382.239v02-00 6/24 PR\649685MT.doc

MT

programm Fiscalis) (minn hawn ’il 
quddiem “il-programm 2002”) u d-
Deċiżjoni Nru 2235/2002/KE tal-Parlament 
Ewropew u tal-Kunsill tat-3 ta’ Diċembru 
2002 li tadotta programm tal-Komunità 
biex tittejjeb l-operazzjoni tas-sistemi ta’ 
tassazzjoni fis-suq intern (Fiscalis 2003 –
2007) (minn hawn ’il quddiem “il-
programm 2007”) ikkontribwew b’mod 
sinifikanti għall-kisba ta’ dawk l-għanijiet
għall-perjodi 1998 sa l-2002 u 2003 sa l-
2007. Hu għalhekk meqjus bħala xieraq li 
jitkompla l-programm Fiscalis. Dan il-
programm għandu jiġi stabbilit għal 
perjodu ta’ sitt snin sabiex it-tul tiegħu jiġi 
allinjat ma’ dak tal-Qafas Finanzjarju 
Multi-Annwali li jinstab fil-ftehim Inter-
istituzjonali ta’ (għandha titniżżel id-data)
bejn il-Parlament Ewropew, il-Kunsill u l-
Kummissjoni fuq dixxiplina baġitarja u 
tmexxija finanzjarja xierqa.

2002 li tadotta programm tal-Komunità 
biex tittejjeb l-operazzjoni tas-sistemi ta’ 
tassazzjoni fis-suq intern (Fiscalis 2003 –
2007) (minn hawn ’il quddiem “il-
programm 2007”) ikkontribwixxew b’mod 
sinifikanti għall-kisba ta’ l-għanijiet tat-
Trattat. Għalhekk huwa xieraq li 
jitkomplew l-attivitajiet li bdew fi ħdan 
dawk il-programmi. Dan il-programm 
għandu jiġi stabbilit għal perjodu ta’ sitt 
snin sabiex it-tul tiegħu jiġi allinjat ma’ 
dak tal-Qafas Finanzjarju Plurijennali li 
jinstab fil-ftehim Inter-istituzzjonali tas-17 
ta' Mejju 2006 bejn il-Parlament 
Ewropew, il-Kunsill u l-Kummissjoni fuq 
dixxiplina baġitarja u tmexxija finanzjarja 
xierqa.

__________
1 ĠU C 139, 14.6.2006, p. 1.

Amendment 2
Premessa 2

(2) Il-kooperazzjoni effiċjenti, effettiva u 
estensiva fost l-Istati Membri attwali u 
futuri u bejniethom u l-Kummissjoni hi 
element ewlieni fit-tħaddim tas-sistemi tat-
tassazzjoni u fil-ġlieda kontra l-frodi. Billi 
dawk li jwettqu l-frodi fil-kamp tat-taxxa 
ma jillimitawx l-attivitajiet tagħhom għat-
territorji tal-Komunità, dan il-programm 
għandu jipprovdi l-possibilità li jiżviluppa 
l-kooperazzjoni ma’ u jipprovdi l-
għajnuna lill-pajjiżi terzi. Hu għandu 
wkoll jgħin sabiex jiġu identifikati prattiċi 
leġislattivi u amministrattivi li jistgħu 
jfixklu l-kooperazzjoni u jsib ir-rimedji 
possibbli għal ostakli lil tali kooperazzjoni.

(2) Fis-suq intern, l-applikazzjoni 
effettiva, uniformi  u effiċjenti tal-liġi 
Komunitarja hija essenzjali sabiex is-
sistemi tat-taxxa jiffunzjonaw, b'mod 
partikolari għall-ħarsien ta' l-interessi 
finanzjarji nazzjonali permezz tal-ġlieda 
kontra l-evażjoni u l-evitar tat-taxxa, l-
evitar ta' distorzjonijiet fil-kompetizzjoni u 
t-tnaqqis ta' piż żejjed fuq l-
amministrazzjonijiet u l-persuni li jħallsu 
t-taxxa.   Il-kisba ta' din l-applikazzjoni 
effettiva, uniformi u effiċjenti hija 
kwistjoni li fiha l-Komunità trid taġixxi fi 
sħubija ma' l-Istati Membri. Il-
kooperazzjoni effiċjenti u effettiva u  fost 
l-Istati Membri attwali u futuri u 
bejniethom u l-Kummissjoni hi l-element 
ewlieni fit-tħaddim tas-sistemi tat-
tassazzjoni u fil-ġlieda kontra l-frodi. Dan



PR\649685MT.doc 7/24 PE 382.239v02-00

MT

għandu wkoll jgħin sabiex jiġu identifikati 
prattiki leġiżlattivi u amministrattivi li 
jistgħu jfixklu l-koperazzjoni u jsib ir-
rimedji possibbli għal ostakli lil tali 
koperazzjoni. Il-kooperazzjoni u l-
iskambju ta' informazzjoni jippermettu 
lill-aworitajiet tat-taxxa ta' l-Istati 
Membri u tal-Kummissjoni li jindunaw 
b'metodi ta' frodi eżistenti u ġodda sabiex 
ikunu jistgħu jittieħdu miżuri effettivi u 
xierqa f'livell nazzjonali u Ewropew 
kontra frodi ta' taxxi, li ħafna drabi 
jitwettqu minn organizzazzjonijiet ta' 
kriminalità organizzata.

Emenda 3
Premessa 5

(5) Is-sistemi kompjuterizzati trans 
Ewropej ta’ komunikazzjoni żgura, ta’ 
komunikazzjoni u ta’ skambju ta’ l-
informazzjoni finanzjati taħt il-programm 
2007 għandhom sehem importanti ħafna 
fit-tisħiħ tas-sistemi ta’ tassazzjoni fil-
Komunità u għalhekk għandhom ikomplu 
jiġu ffinanzjati. Barra minn hekk għandu 
jkun possibbli li fil-programm jiġu inklużi 
sistemi oħra ta’ skambju ta’ informazzjoni 
relatati mat-taxxa bħas-Sistema ta’ 
Kontroll tal-Moviment tas-Sisa (EMCS) 
stabbilita taħt Deċiżjoni Nru 
1152/2003/KE tal-Parlament Ewropew u l-
Kunsill tas-16 ta’ Ġunju 2003 fuq il-
kompjuterizzazzjoni tal-moviment u s-
sorveljanza ta’ prodotti suġġetti għas-sisa u 
kull sistema meħtieġa għall-għanijiet tad-
Direttiva tal-Kunsill 2003/48/KE tat-3 ta’ 
Ġunju 2003 fuq tassazzjoni ta’ riservi fuq 
id-dħul fil-forma ta’ pagamenti ta’ 
imgħaxx.

(5) Is-sistemi kompjuterizzati trans 
Ewropej ta’ skambju ta' komunikazzjoni u 
ta' informazzjoni sikuri, finanzjati fi ħdan
il-programm 2007 għandhom sehem 
importanti ħafna fit-tisħiħ tas-sistemi ta’ 
tassazzjoni fil-Komunità u għalhekk 
għandhom ikomplu jiġu ffinanzjati. Barra 
minn hekk għandu jkun possibbli li fil-
programm jiġu inklużi sistemi oħra ta’ 
skambju ta’ informazzjoni relatati mat-
taxxa bħas-Sistema ta’ Kontroll tal-
Moviment tas-Sisa (EMCS) stabbilita 
skond Deċiżjoni Nru 1152/2003/KE tal-
Parlament Ewropew u l-Kunsill tas-16 ta’ 
Ġunju 2003 dwar il-kompjuterizzazzjoni 
tal-moviment u s-sorveljanza ta’ prodotti 
suġġetti għas-sisa u kull sistema meħtieġa 
għall-għanijiet tad-Direttiva tal-Kunsill 
2003/48/KE tat-3 ta’ Ġunju 2003 dwar 
tassazzjoni ta’ riservi fuq id-dħul fil-forma 
ta’ pagamenti ta’ imgħaxx. Il-programm 
għandu jiżgura li f'kull programm 
Fiscalis fil-ġejjieni s-sistemi kollha ta' 
komunikazzjoni u informazzjoni eżistenti 
u li għad iridu jiġu żviluppati jkunu 
integrati f'sistema ġenerali waħda li tkun 
faċli biex tintuża u li tnaqqas l-ispejjeż 
ġenerali biex jinżamu sistemi differenti li 



PE 382.239v02-00 8/24 PR\649685MT.doc

MT

jaħdmu separatament. 

Ġustifikazzjoni

Żgur li wara tant snin tal-Programm Fiscalis issa għandha tkun possibbli li naslu għal 
sistema komuni fl-interess ta' tnaqqis fl-ispejjeż u tal-faċilità ta' l-użu.  

Emenda 4
Premessa 6

(6) L-esperjenza miksuba mill-Komunità 
mill-programmi ta’ l-2002 u l-2007 wriet li 
meta tlaqqa’ flimkien l-uffiċjali minn 
amministrazzjonijiet nazzjonali differenti 
f’attivitajiet professjonali bħal żjarat ta’ 
ħidma, seminars, gruppi tal-proġetti u 
kontrolli multilaterali jikkontribwixxi 
għall-kisba ta’ l-għanijiet tal-programm. 
Għalhekk dawk l-attivitajiet għandhom 
jitkomplew. Għandu jibqa’ possibbli li jiġi 
żviluppat tip ġdid ta’ azzjonijiet li jwieġbu 
b’mod aktar effettiv għall-ħtiġiet.

(6) L-esperjenza miksuba mill-Komunità 
mill-programmi ta’ l-2002 u l-2007 wriet li 
meta tlaqqa’ flimkien l-uffiċjali minn 
amministrazzjonijiet nazzjonali differenti 
f’attivitajiet professjonali bħal żjarat ta’ 
ħidma, seminars, gruppi ta ' proġetti u 
kontrolli multilaterali dan jikkontribwixxi 
f'ċirkustanzi definiti ċarament għall-kisba 
ta’ l-għanijiet tal-programm.Għalhekk 
dawk l-attivitajiet għandhom 
jitkomplew.Għandu jibqa’ possibbli li jiġi 
żviluppat tip simili ġdid ta’ azzjonijiet li 
jwieġbu b’mod aktar effettiv għall-ħtiġijiet.
Madanakollu, għal-laqgħat kollha, 
għandhom jittieħdu miżuri trasparenti 
sabiex jiġi żgurat li ma jkunx hemm ħela 
ta' flus jew "turiżmu bi skuża ta' 
konferenza".Għalhekk, kull attività bħal 
din għandha tkun aċċessibbli 
pubblikament is-sena ta' wara fiq il-
websajt tal-Kummissjoni fuq l-Internet, 
flimkien ma' l-aġenda, il-lista tal-
parteċipanti u l-ispejjeż.

Ġustifikazzjoni

Laqgħat ta' ħidma b'mod partikolari m'għandhomx iwasslu għall-ħala tal-flus ta' min iħallas 
it-taxxa, u għandu jkun aktar faċli għaċ-ċittadini li jivverifikaw dan. Anke l-Konfederazzjoni 
Ewropea tat-Trejdjunjins Indipendenti tinnota li "partikolarment fil-qasam tat-taxxa, spiss 
hemm baħar jaqsam bejn it-teorija u l-prattika, u seminars li jinvolvu staff ikkwalifikat sew 
spiss jinjoraw kwistjonjiet relatati mal-prattika", u għalhekk titlob li jkun hemm seminars li 
jindirizzaw il-prattika propja aktar mill-qrib. 

Emenda 5
Premessa 7

L-esperjenza miksuba mill-programmi ta’ 
l-2002 u l-2007 uriet li l-iżvilupp u l-
implimentazzjoni koordinati ta’ programm 
ta’ taħriġ komuni jikkontribwixxu b’mod 
sinifikanti għall-għanijiet tal-programm, 
b’mod partikulari għall-kisba ta’ standard 
komuni ogħla ta’ fehma fil-liġi 
Komunitarja. L-opportunitajiet li joffri l-
ambjent ta’ tagħlim elettroniku għandhom 
jiġu esplorati bis-sħiħ.

L-esperjenza miksuba mill-programmi ta’ 
l-2002 u l-2007 uriet li l-iżvilupp u l-
implimentazzjoni koordinati ta’ programm 
ta’ taħriġ komuni jikkontribwixxu b’mod 
sinifikanti għall-għanijiet tal-programm, 
b’mod partikulari għall-kisba ta’ standard 
komuni ogħla ta’ fehma fil-liġi 
Komunitarja. L-opportunitajiet li joffri l-
ambjent ta’ tagħlim elettroniku għandhom 
jiġu esplorati bis-sħiħ.

Amendment 6
Premessa 8

Uffiċjali attivi fil-qasam tat-tassazzjoni 
jeħtieġu standard suffiċjenti ta’ 
kompetenza lingwistika sabiex 
jikkooperaw u jieħdu sehem fil-programm. 
Hi r-responsabilità tal-pajjiżi li jieħdu 
sehem fil-programm sabiex jipprovdu t-
taħriġ fil-lingwa meħtieġa għall-uffiċjali 
tagħhom.

Uffiċjali attivi fil-qasam tat-tassazzjoni 
jeħtieġu standard suffiċjenti ta’ 
kompetenza lingwistika sabiex 
jikkooperaw u jieħdu sehem fil-programm. 
Hi r-responsabilità tal-pajjiżi li jieħdu 
sehem fil-programm sabiex jipprovdu t-
taħriġ meħtieġ fil-lingwa għall-uffiċjali 
tagħhom. Jekk il-parteċipanti fi żjara ta' 
ħidma, seminar jew grupp ta' proġett 
ikollhom kapaċitajiet lingwistiċi mhux 
xierqa dawn għandhom jintbagħtu lura 
lejn pajjiżhom bla dewmien.

Ġustifikazzjoni

Mingħajr livell xieraq ta' kapaċità ta' komunikazzjoni, il-programm ma jistax jiffunzjona 
b'mod effiċjenti u jirriżulta fi spejjeż mhux ġustifikabbli.

Amendment 7
Premessa 9

Hu xieraq li tiġi pprovduta l-possibilità li 
jiġu organizzati ċerti attivitajiet bil-
parteċipazzjoni ta’ pajjiżi terzi, 
rappreżentanti ta’ organizzazzjonijiet 
internazzjonali u persuni taxxabbli jew l-
organizzazzjonijiet tagħhom.

(9) Hu xieraq li tiġi pprovduta l-possibilità 
li jiġu organizzati ċerti attivitajiet bil-
parteċipazzjoni ta’ esperti, bħal uffiċjali 
ta' pajjiżi terzi jew rappreżentanti ta’ 
organizzazzjonijiet internazzjonali u 
persuni taxxabbli jew l-organizzazzjonijiet 
tagħhom.

Emenda 8
Premessa 10

(10) L-evalwazzjoni ta’ nofs il-perjodu tal-
programm 2007 kkonfermat il-ħtieġa għal 
organizzazzjoni aktar strutturata fil-qsim 
ta’ informazzjoni u fl-iskambju ta’ l-
għarfien bejn l-amministrazzjonijiet, l-
amministrazzjonijiet u l-Kummissjoni kif 
ukoll fit-tisħiħ ta’ l-għarfien miġbur waqt l-
avvenimenti tal-programm. Għalhekk, 
għandha tingħata attenzjoni partikulari lill-
iskambju ta’ informazzjoni u ’l-
amministrazzjoni ta’ għarfien.

(10)L-evalwazzjoni ta’ nofs il-perjodu tal-
programm 2007 kkonfermat il-ħtieġa għal 
organizzazzjoni aktar strutturata fil-qsim 
ta’ informazzjoni u fl-iskambju ta’ l-
għarfien bejn l-amministrazzjonijiet, l-
amministrazzjonijiet u l-Kummissjoni kif 
ukoll fit-tisħiħ ta’ l-għarfien miġbur waqt l-
avvenimenti tal-programm. Għalhekk, 
għandha tingħata attenzjoni partikulari lill-
iskambju intensiv ta’ informazzjoni u l-
immaniġġjar ta’ għarfien mal-pajjiżi 
parteċipanti.

Emenda 9
Artikolu 1 paragrafu 1

1. B’dan qed jiġi stabbilit programm ta’ 
azzjoni multiannwali Komunitarju (Fiscalis 
2013) minn hawn ’il quddiem imsemmi ‘l-
programm’, għall-perjodu mill-1 ta’ Jannar 
2008 sal-31 ta’ Diċembru 2013 biex itejjeb 
it-tħaddim tas-sistemi ta’ tassazzjoni tas-
suq intern.

1. B’dan qed jiġi stabbilit programm ta’ 
azzjoni plurijennali Komunitarju (Fiscalis 
2013) minn hawn ’il quddiem imsemmi ‘l-
programm’, għall-perjodu mill-1 ta’ Jannar 
2008 sal-31 ta’ Diċembru 2013 biex itejjeb 
it-tħaddim tas-sistemi ta’ tassazzjoni fis-
suq intern.

Emenda 10
Artikolu 1, paragrafu 2, punt (b)

(b) kontrolli multilaterali; (b) kontrolli multilaterali kif definit fl-
Artikolu 2(3a);

Emenda 11
Artikolu 1, paragrafu 2, punt (f)

(f) kull attività oħra meħtieġa għat-twettiq 
ta’ l-għanijiet tal-programm.

(f) attivitajiet oħrajn simili meħtieġa għat-
twettiq ta’ l-għanijiet tal-programm.

Emenda 12
Artikolu 1, paragrafu 2, subparagrafu 1 a (ġdid)

Parteċipazzjoni fl-attivitajiet imsemmija 
fis-subparagrafu 1 punti (b) sa (f) 
għandha tkun fuq bażi voluntarja.

Emenda 13
Artikolu 2, punt 1, punt (b)

(b) Taxxi tas-sisa fuq l-alkoħol u fuq 
prodotti tat-tabakk u prodotti ta’ l-enerġija;

(b) Taxxi tas-sisa fuq l-alkoħol kif previst 
fid-Direttiva tal-Kunsill 92/83/KEE1 ,
prodotti tat-tabakk kif previst fid-Direttiva 
tal-Kunsill 95/59/KE2 u taxxi fuq prodotti 
ta’ l-enerġija u l-elettriku kif previst fid-
Direttiva tal-Kunsill 2003/96/KE3 ;
___________________
1 Id-Direttiva tal-Kunsill 92/83/KEE tad-19 ta' 
Ottubru 1992 dwar l-armonizzazzjoni ta' l-
istrutturi tat-taxxi tas-sisa fuq l-alkoħol u x-xorb 
alkoħoliku(ĠU L 316, 31.10.1992, p. 21).  
2 Id-Direttiva tal-Kunsill 95/59/KE tas-27 ta' 
Novembru 1995 dwar taxxi li mhumiex taxxi fuq 
il-qliegħ li jaffettwaw il-konsum ta' tabakk 
manifatturat(ĠU L 291, 6.12.1995, p. 40). 
Direttiva kif emendata l-aħħar mid-Direttiva 
2002/10/KE (ĠU L 46, 16.2.2002, p. 26).
3 Id-Direttiva tal-Kunsill 2003/96/KE tas-27 ta' 
Ottubru 2003 li tirriforma l-istruttura tal-
Komunità dwar tassazzjoni fuq prodotti ta' 
enerġija u elettriku (Test b'relevanza ma' 
ŻEE)(ĠU L 283, 31.10.2003, p. 51). Direttiva kif 
emendata l-aħħar mid-Direttiva 2004/75/KE (ĠU 
L 195, 2.6.2004, p. 31).

Emenda 14
Artikolu 2, paragrafu 3 a (ġdid)

(3a) "kontroll multilaterali" tfisser il-
kontroll koordinat tar-responsabilità tat-
taxxa ta' persuna  waħda jew aktar li 
jkunu relatati u li jkollhom interessi 
komuni jew kumplimentari, organizzat 
minn żewġ pajjiż parteċipanti jew aktar 
inkluż ta' l-anqas Stat Membru wieħed.

Emenda 15
Artikolu 3 paragrafu 4

4. Pajjiżi parteċipanti għandhom jiġu 
rrappreżentati minn membri ta’ l-
amministrazzjoni relevanti.

4. Pajjiżi parteċipanti għandhom jiġu 
rrappreżentati minn uffiċjali.

Emenda 16
Artikolu 4, titolu

Objettivi Iffissar ta’ objettivi u indikaturi

Emenda 17
Artikolu 4 paragrafu 1

1. L-objettiv ġenerali tal-programm għandu 
jkun li jitjieb it-tħaddim xieraq tas-sistemi 
ta’ tassazzjoni fis-suq intern billi tikber il-
kooperazzjoni bejn il-pajjiżi parteċipanti, l-
amministrazzjonijiet tagħhom u l-korpi l-
oħrajn.

1. L-objettiv ġenerali tal-programm għandu 
jkun li jitjieb it-tħaddim xieraq tas-sistemi 
ta’ tassazzjoni fis-suq intern billi tikber il-
koperazzjoni bejn il-pajjiżi parteċipanti, l-
amministrazzjonijiet tagħhom u l-uffiċjali.

L-azzjonijiet kollha proposti sabiex 
jintlaħqu l-objettivi msemmija fil-
programm: 
- għandu jkollhom objettivi definiti u 
indikaturi li jitkejlu sabiex jiġi żgurat 
immoniterjar permezz ta' evalwazzjonijiet 
ta' nofs it-terminu u dawk finali kif 
imsemmi fl-Artikolu 18;
- għandhom ikunu trasparenti fl-ispejjeż , 
fl-iskedi ta' ħidma u fil-listi ta' 
parteċipanti tagħhom; u
- għandhom ikunu mfassla b'mod li r-
riżultati ikunu jiswew l-ispejjeż u 
jiġġeneraw impatt.

Ġustifikazzjoni

Anke l-Konfederazzjoni Ewropea tat-Trejdjunjins Indipendenti tinnota li "partikolarment fil-
qasam tat-taxxa, spiss hemm baħar jaqsam bejn it-teorija u l-prattika, u seminars li jinvolvu 
staff ikkwalifikat sew spiss jinjoraw kwistjonjiet relatati mal-prattika", u għalhekk titlob li 
jkun hemm seminars li jindirizzaw il-prattika propja aktar mill-qrib.

Emenda 18

Artikolu 4, paragrafu 2, parti introduttorja

2. L-objettivi tal-programm għandhom 
ikunu:

2. L-objettivi speċifiċi tal-programm 
għandhom ikunu:

Emenda 19
Artikolu 4, paragrafu 2, punt (a)

(a) fir-rigward tat-taxxa fuq il-valur 
miżjud, dazji tas-sisa u taxxi fuq id-dħul u 
fuq il-kapital:

(a) fir-rigward tat-taxxa fuq il-valur miżjud 
u dazji tas-sisa 

Emenda 20
Artikolu 4, paragrafu 2, punt (a), punt (iii)

(iii) li jkun żgurat it-titjib kontinwu tal-
proċeduri amministrattivi li jieħdu 
f’kunsiderazzjoni l-ħtiġiet ta’ l-
amministrazzjonijiet u tal-persuni taxxabbli 
permezz ta’ l-iżvilupp u t-tixrid ta’ prattika 
amministrattiva tajba.

(iii) li jkun żgurat it-titjib kontinwu tal-
proċeduri amministrattivi li jieħdu 
f’kunsiderazzjoni l-ħtiġijiet ta’ l-
amministrazzjonijiet u tal-persuni taxxabbli 
permezz ta’ l-iżvilupp u t-tixrid ta’ prattika 
amministrattiva tajba u biex jiġi żgurat li 
uffiċjali u amministraturi jkunu infurmati 
sew u jikkooperaw sabiex jevitaw frodi u 
metodi ta' frodi  u biex jindunaw bihom. 

Emenda 21
Artikolu 4, paragrafu 2, punt (a a) (ġdid)

(aa) fir-rigward tat-taxxi fuq id-dħul u 
fuq il -kapital:
(i) li jiġu żgurati l-iskambju effiċjenti u 
effettiv ta' l-informazzjoni u l-
kooperazzjoni amministrattiva, inkluża l-
kondiviżjoni ta' prattiċi amministrattivi 
tajbin;  u
(ii) li uffiċjali jkunu kapaċi jiksbu 
standard għoli  ta’ fehim tal-liġi 
Komunitarja u ta' l-implimentazzjoni 
tagħha fl-Istati Membri.

Emenda 22
Artikolu 4, paragrafu 2, punt (c)

(c) fir-rigward ta’ pajjiżi kandidati u pajjiżi (c) fir-rigward ta’ pajjiżi kandidati u pajjiżi 

kandidati potenzjali, li jintlaħqu l-ħtiġiet
speċjali ta’ dawk il-pajjiżi fil-qasam tal-
leġislazzjoni tat-taxxa u l-kapaċità 
amministrattiva;

kandidati potenzjali, li jintlaħqu l-ħtiġijiet  
speċjali ta’ dawk il-pajjiżi sabiex dawn 
jieħdu l-miżuri meħtieġa għall-adeżjoni
fil-qasam tal-leġislazzjoni tat-taxxa u l-
kapaċità amministrattiva;

Emenda 23
Artikolu 5

Il-Kummissjoni għandha tistabbilixxi 
programm ta’ ħidma kull sena skond il-
proċedura msemmija fl-Artikolu 16(2).

Il-Kummissjoni għandha tistabbilixxi 
programm ta’ ħidma kull sena skond il-
proċedura msemmija fl-Artikolu 16(2). Il-
programm ta' ħidma għandu jkun ibbażat 
fuq skeda ta' azzjonijiet ippjanati għas-
sena baġitarja konċernata u t-tqassim 
mistenni tal-fondi. Il-programm ta' ħidma 
għandu jkun ippubblikat fuq il-websjat 
tal-Kummissjoni fuq l-Internet .

Emenda 24
Artikolu 6 paragrafu 1

1. Il-Kummissjoni u l-pajjiżi parteċipanti
għandhom jiżguraw li s-sistemi ta’ 
komunikazzjoni u skambju ta’ 
informazzjoni definiti f’paragrafu 2 huma 
operattivi.

1. Il-Kummissjoni u l-Istati Membri
għandhom jiżguraw li s-sistemi ta’ 
komunikazzjoni u skambju ta’ 
informazzjoni definiti f’paragrafu 2 huma 
operattivi.

Emenda 25
Artikolu 6, paragrafu 3, subparagrafu 1

3. Il-komponenti Komunitarji tas-sistemi 
ta’ komunikazzjoni u ta’ skambju ta’ l-
informazzjoni għandhom ikunu l-
konnessjonijiet ta’ hardware, software u 
tan-netwerk, li għandhom ikunu komuni 
għall-pajjiżi parteċipanti kollha.

3. Il-komponenti Komunitarji tas-sistemi 
ta’ komunikazzjoni u ta’ skambju ta’ l-
informazzjoni għandhom ikunu l-
konnessjonijiet ta’ hardware, software u 
tan-netwerk, li għandhom ikunu komuni 
għall-Istati Membri kollha.

Emenda 26
Artikolu 6, paragrafu 4, subparagrafu 1

4. Il-komponenti mhux Komunitarji tas-
sistemi ta’ komunikazzjoni u ta’ skambju 
ta’ l-informazzjoni għandhom jinkorporaw 
id-databases nazzjonali li jiffurmaw parti 
minn dawn is-sistemi, il-konnessjonijiet 
tan-netwerk bejn il-komponenti 
Komunitarji u mhux Komunitarji u tali
software u hardware li kull pajjiż 
parteċipant iqis xieraq għat-tħaddim sħiħ 
ta’ dawk is-sistemi fl-amministrazzjoni 
kollha tiegħu. 

4. Il-komponenti mhux Komunitarji tas-
sistemi ta’ komunikazzjoni u ta’ skambju 
ta’ l-informazzjoni għandhom jinkorporaw 
id-databases nazzjonali li jiffurmaw parti 
minn dawn is-sistemi, il-konnessjonijiet 
tan-netwerk bejn il-komponenti 
Komunitarji u dawk mhux Komunitarji u 
software u hardware bħal dan li kull Stat 
Membru iqis xieraq għat-tħaddim sħiħ ta’ 
dawk is-sistemi fl-amministrazzjoni kollha 
tiegħu.

Emenda 27
Artikolu 6, paragrafu 4, subparagrafu 2

Il-pajjiżi parteċipanti għandhom jiżguraw 
li l-komponenti mhux Komunitarji jibqgħu 
operattivi u għandhom jiżguraw l-
interoperabbiltà ta’ dawn il-komponenti 
mal-komponenti Komunitarji.

L-Istati Membri għandhom jiżguraw li l-
komponenti mhux Komunitarji jibqgħu 
operattivi u għandhom jiżguraw l-
interoperabbiltà ta’ dawn il-komponenti 
mal-komponenti Komunitarji.

Emenda 28
Artikolu 6 paragrafu 5

5. Il-Kummissjoni għandha tikkoordina, 
flimkien mal-Istati Membri, dawk l-aspetti 
tat-twaqqif u tat-tħaddim tal-komponenti 
Komunitarji u mhux Komunitarji tas-
sistemi u ta’ l-infrastruttura msemmija 
f’paragrafu 2 li huma meħtieġa sabiex 
ikunu żgurati t-tħaddim, l-interkonnettività 
u t-titjib kontinwu tagħhom. Għandu jkun 
hemm qbil ma’ l-iskedi u t-termini 
stabbiliti għal dak il-għan mill-pajjiżi 
parteċipanti.

5. Il-Kummissjoni għandha tikkoordina, 
flimkien mal-Istati Membri, dawk l-aspetti 
tat-twaqqif u tat-tħaddim tal-komponenti 
Komunitarji u mhux Komunitarji tas-
sistemi u ta’ l-infrastruttura msemmija 
f’paragrafu 2 li huma meħtieġa sabiex 
ikunu żgurati t-tħaddim, l-interkonnettività 
u t-titjib kontinwu tagħhom. Għandu jkun 
hemm qbil ma’ l-iskedi u t-termini 
stabbiliti għal dak il-għan mill-Istati 
Membri..

Emenda 29
Artikolu 7

L-Istati Membri u dawk il-pajjiżi li 
għandhom ftehim bilaterali jew 
multilaterali fuq kooperazzjoni 
amministrattiva u l-iskambju ta’ 

Minn fost il-kontrolli multilaterali li 
huma jorganizzaw, il-pajjżi parteċipanti 
għandhom jagħżlu dawk li l-ispejjeż 
tagħhom ser jitħallsu mill-Kummissjoni bi 

informazzjoni jew ma’ xulxin jew ma’ l-
Istati Membri li jippermettu attività bħal 
din, għandhom jorganizzaw u jwettqu 
kontrolli multilaterali fil-forma ta’ 
kontroll koordinat mar-responsabilità 
fiskali ta’ persuna jew persuni taxxabbli, 
stabbiliti f’pajjiżi parteċipanti differenti. 

qbil ma' l-artikolu 14. Wara kull kontroll 
ta' dan it-tip għandu jiġi pprezentat 
rapport ta' evalwazzjoni lill-Kummissjoni 
u dan għandu jiġi ppubblikat fuq il-
websajt tal-Kummissjoni fuq l-Internet .

Il-pajjiżi li jieħdu sehem f’kontrolli 
multilaterali bħal dawn jista’ jkollhom 
interessi komuni jew li jikkumplimentaw 
lil xulxin u fuq ir-riżultat ta’ dawn il-
kontrolli għandhom jirrappurtaw lill-
Kummissjoni.

Emenda 30
Artikolu 9 paragrafu 1

1. Il-pajjiżi parteċipanti għandhom 
jorganizzaw żjarat ta’ ħidma għall-uffiċjali. 
Iż-żjarat ta’ ħidma m’għandhomx ikunu 
għal aktar minn xahar. Kull żjara ta’ ħidma 
għandha timmira lejn attività professjonali 
partikulari u għandha titħejja b’mod 
suffiċjenti u sussegwentement tiġi evalwata 
mill-uffiċjali u mill-amministrazzjonijiet 
konċernati.

1. Il-pajjiżi parteċipanti għandhom 
jorganizzaw żjarat ta’ ħidma għall-uffiċjali. 
Iż-żjarat ta’ ħidma m’għandhomx ikunu ta' 
aktar minn xahar. Kull żjara ta’ ħidma 
għandha timmira lejn attività professjonali 
partikulari u għandha titħejja b’mod 
suffiċjenti u sussegwentement tiġi evalwata 
mill-uffiċjali u mill-amministrazzjonijiet 
konċernati. Għandu jiġi ppubblikat 
sommarju ta' kull evalwazzjoni fuq il-
websjat tal-Kummissjoni fuq l-Internet .

Emenda 31
Artikolu 10, paragrafu 1, parti introduttorja

1. Il-Kummissjoni, f’kooperazzjoni mal-
pajjiżi parteċipanti, għandha tinkoraġġixxi
l-kooperazzjoni strutturata bejn il-korpi 
nazzjonali ta’ taħriġ u l-uffiċjali 
responsabbli għat-taħriġ fl-
amministrazzjonijiet tat-tassazzjoni , u 
b’mod partikulari permezz tal-mezzi li 
ġejjin:

1. Il-pajjiżi parteċipanti, f’kooperazzjoni 
mal-Kummissjoni, għandhom
jinkoraġġixxu l-kooperazzjoni strutturata 
bejn il-korpi nazzjonali ta’ taħriġ u l-
uffiċjali responsabbli għat-taħriġ fl-
amministrazzjonijiet tat-tassazzjoni , u 
b’mod partikulari permezz tal-mezzi li 
ġejjin:

Emenda 32
Artikolu 10 paragrafu 1, punt (b)

(b) fejn xieraq, il-koordinazzjoni tal-ftuħ, 
lill-uffiċjali mill-pajjiżi parteċipanti
kollha, ta’ korsijiet ta’ taħriġ fit-tassazzjoni 
fejn dawn il-korsijiet huma pprovduti minn 
pajjiż parteċipant għall-uffiċjali tiegħu 
stess;

(b) fejn xieraq, il-ftuħ ta’ korsijiet ta’ taħriġ 
fil-qasam tat-tassazzjoni għal uffiċjali 
mill-pajjiżi parteċipanti kollha, fejn 
korsijiet bħal dawn huma pprovduti minn 
pajjiż parteċipant għall-uffiċjali tiegħu 
stess;

Emenda 33
Artikolu 10, paragrafu 1 punt (c)

(c) fejn xieraq, l-iżvilupp ta’ l-istruttura u
għodda meħtieġa għal taħriġ ta’ taxxa 
komuni u l-ġestjoni tat-taxxa.

(c) fejn xieraq, l-iżvilupp ta’ l-għodda 
meħtieġa għal taħriġ komuni ta’ taxxa .

Emenda 34
Artikolu 10, paragrafu 2, subparagrafu 1

2. Il-pajjiżi parteċipanti għandhom 
jiżguraw li programmi komuni ta’ taħriġ 
u l-infrastruttura komuni ta’ taħriġ ta’ 
taxxa msemmija f’paragrafu 1(c) ikunu 
integrati bis-sħiħ fil-programmi nazzjonali 
ta’ taħriġ.

2. Il-pajjiżi parteċipanti għandhom, fejn 
jixraq, jintegraw il-programmi ta' taħriġ 
żviluppati b'mod komuni msemmija 
f’paragrafu 1(a) fil-programmi nazzjonali 
tagħhom ta’ taħriġ.

Emenda 35
Artikolu 10, paragrafu 2, subparagrafu 2

Il-pajjiżi parteċipanti għandhom jiżguraw 
ukoll li l-uffiċjali tagħhom jirċievu t-taħriġ 
inizjali u kontinwu meħtieġ biex jiksbu l-
ħiliet u l-għarfien professjonali komuni 
skond il-programmi ta’ taħriġ komuni u 
taħriġ lingwistiku meħtieġ għal dawk l-
uffiċjali biex jaċċertaw standard suffiċjenti 
ta’ kompetenza lingwistika għas-sehem fil-
programm.

Il-pajjiżi parteċipanti għandhom jiżguraw 
ukoll li l-uffiċjali tagħhom jirċievu t-taħriġ 
inizjali u kontinwu meħtieġ biex jiksbu l-
ħiliet u l-għarfien professjonali komuni 
skond il-programmi ta’ taħriġ komuni u t-
taħriġ lingwistiku meħtieġ għal dawk l-
uffiċjali biex jiksbu standard suffiċjenti ta’ 
kompetenza lingwistika għas-sehem fil-
programm.

Emenda 36
Artikolu 11

Rappreżentanti ta’ organizzazzjonijiet Esperti, bħal rappreżentanti ta’ 

internazzjonali, amministrazzjonijiet ta’ 
pajjiżi terzi, persuni taxxabbli u l-
organizzazzjonijiet tagħhom jistgħu jieħdu 
sehem f’attivitajiet organizzati taħt il-
programm kulmeta dan hu essenzjali sabiex 
jitwettqu l-objettivi msemmija f’Artikolu 4.

organizzazzjonijiet internazzjonali, u 
uffiċjali ta’ pajjiżi terzi, persuni taxxabbli 
u l-organizzazzjonijiet tagħhom jistgħu 
jieħdu sehem f’attivitajiet organizzati fi 
ħdan il-programm kull meta dan hu 
essenzjali sabiex jitwettqu l-objettivi 
msemmija f’Artikolu 4.

Emenda 37
Artikolu 12

Il-Kummissjoni, f’kooperazzjoni mal-
pajjiżi parteċipanti, għandha tiżviluppa l-
qsim ta’ informazzjoni li tirriżulta mill-
attivitajiet tal-programm b’mod 
sistematiku u strutturat.

Informazzjoni li toħroġ mill-attivitajiet 
tal-programm imsemmija fl-Artikolu 1(2) 
għandha tkun kondiviża bejn il-pajjiżi 
parteċipanti u l-Kummissjoni fejn 
kondiviżjoni simili ta' informazzjoni 
tikkontribwixxi għall-kisba ta' l-attivitajiet 
tal-programm.  

Emenda 38
Artikolu 13 paragrafu 1

1. Il-qafas finanzjarju għall-
implimentazzjoni tal-programm għall-
perjodu mill-1 ta’ Jannar 2008 sal-31 ta’ 
Diċembru 2013 b’dan qed jiġi stabbilit 
għal EUR 156,9 miljun.

1. Il-qafas finanzjarju għall-
implimentazzjoni tal-programm għall-
perjodu mill-1 ta’ Jannar 2008 sal-31 ta’ 
Diċembru 2013 qed jiġi hawnhekk stabbilit 
għal EUR 106.0 miljun.

Ġustifikazzjoni

Għalkemm il-programm huwa utli, iż-żieda eżorbitanti fil-baġit tal-Fiscalis 2003-2007 
propost mill-Kummissjoni mhix meħtieġa u ma ġietx iġġustifikata b'mod konvinċenti mill-
Kummissjoni (ara n-nota spjegattiva). L-ammont ikkalkulat mir-rapporteur tagħkom 
jippermetti li jkun hemm l-istess medja ta' laqgħat ta' ħidma kull sena kif kien hemm fil-
programmi Fiscalis li għaddew, ma jikkalkulax ammont ta' riżerva għal sistemi ġodda ta' IT -
li fi kwalunkwe każ huma diffiċli li jiġu stmati - u jnaqqas il-baġit għas-CCNN/CSI bin-nofs. 

Emenda 39
Artikolu 14, paragrafu 2 punt (c)

(c) l-ispejjeż ta’ l-organizzazzjoni relatati 
ma’ seminars kif ukoll l-ispejjeż ta’ l-
ivvjaġġar u ta’ l-għajxien imħallsa għall-

(c) l-ispejjeż ta’ l-organizzazzjoni relatati 
ma’ seminars; 

parteċipazzjoni ta’ l-esperti esterni u l-
parteċipanti msemmija f’Artikolu 11;

Emenda 40
Artikolu 14, paragrafu 2, punt (c) a (ġdid)

(ca) l-ispejjeż ta' vjaġġar u ta' 
manteniment li jeħlu l-esperti li jkunu qed 
jipparteċipaw kif previst fl-Artikolu 11;

Emenda 41
Artikolu 14 paragrafu 2, punt (e)

(e) l-ispejjeż ta’ kull attività oħra
msemmija fil-punt f ta’ l-Artikolu 1(2).

(e) l-ispejjeż ta’ attività oħra kif msemmija
fil-punt (f) ta’ l-Artikolu 1(2).

Emenda 42
Artikolu 14, paragrafu 3, subparagrafu 2

Il-Kummissjoni għandha tiddetermina r-
regoli relatati mal-ħlas ta’ l-ispejjeż u
għandha tikkomunika dawn ir-regoli lill-
pajjiżi parteċipanti skond ir-Regolament 
Finanzjarju.

Il-Kummissjoni għandha, skond ir-
Regolament Finanzjarju, tiddetermina r-
regoli relatati mal-ħlas ta’ l-ispejjeż u 
għandha tikkomunika dawn ir-regoli lill-
pajjiżi parteċipanti u għandha 
tippublikahom fuq il-websajt tal-
Kummissjoni fuq l-Internet.

Emenda 43
Artikolu 14 paragrafu 4

4. Il-Kummissjoni għandha tadotta kull 
miżura neċessarja għall-ġestjoni tal-baġit 
tal-programm skond il-proċedura 
msemmija f’Artikolu 16(2).

imħassar

Emenda 44
Artikolu 14 paragrafu 5

5. L-allokazzjoni finanzjarja ta’ dan il-
programm tista’ tkopri wkoll spejjeż dovuti 

5. L-allokazzjoni finanzjarja ta’ dan il-
programm tista’ tkopri wkoll spejjeż dovuti 

għall-attivitajiet preparatorji, ta’ monitoraġġ, 
ta’ kontroll, ta’ awditjar u evalwazzjoni, 
meħtieġa direttament għall-ġestjoni tal-
programm u l-kisba ta’ l-objettivi tiegħu, 
b’mod partikulari studji, laqgħat, 
informazzjoni u azzjonijiet ta’ 
pubblikazzjoni, spejjeż relatati ma’ netwerks 
iffukati fuq skambju ta’ informazzjoni, 
flimkien man-nefqa ta’ l-għajnuna teknika u 
amministrattiva li l-Kummissjoni tista’ 
tirrikorri għaliha għall-ġestjoni tal-
programm.

għal attivitajiet preparatorji, ta’ monitoraġġ, 
ta’ kontroll, ta’ awditjar u evalwazzjoni, 
meħtieġa direttament għall-ġestjoni tal-
programm u l-kisba ta’ l-objettivi tiegħu, 
b’mod partikulari studji, laqgħat, 
informazzjoni u azzjonijiet ta’ 
pubblikazzjoni, spejjeż relatati ma’ netwerks 
iffukati fuq skambju ta’ informazzjoni, 
flimkien man-nefqa ta’ l-għajnuna teknika u 
amministrattiva li l-Kummissjoni tista’ 
tirrikorri għaliha għall-ġestjoni tal-
programm. Kull spiża ta' dan it-tip għandha 
tiġi ppubblikat fuq il-websajt tal-
Kummissjoni fuq l-Internet.

Emenda 45
Artikolu 15

Id-deċiżjonijiet fuq il-finanzjament u kull 
ftehim jew kuntratt li jirriżulta minn din id-
Deċiżjoni għandhom ikunu suġġetti għall-
kontroll finanzjarju, u jekk meħtieġ, għall-
verifiki fuq il-post mill-Kummissjoni, 
inklużi mill-Uffiċċju Ewropew ta’ Kontra 
l-Frodi (OLAF), u mill-Qorti Ewropea ta’ l-
Awdituri. Kull għotja li ssir skond din id-
Deċiżjoni għandha tkun suġġetta għal 
ftehim bil-miktub u bil-quddiem min-naħa 
tal-benefiċjarji. Dan il-ftehim għandu jkun 
fih l-aċċettazzjoni tal-benefiċjarji għall-
verifika mill-Qorti Ewropea ta’ l-Awdituri 
fuq l-użu li jkun sar mill-finanzi mogħtija.

Id-deċiżjonijiet fuq il-finanzjament u kull 
ftehim jew kuntratt li jirriżulta minn din id-
Deċiżjoni għandhom ikunu suġġetti għall-
kontroll finanzjarju, u jekk meħtieġ, għall-
verifiki fuq il-post mill-Kummissjoni, 
inklużi mill-Uffiċċju Ewropew ta’ Kontra 
l-Frodi (OLAF), u mill-Qorti Ewropea ta’ l-
Awdituri. Kull għotja li ssir skond din id-
Deċiżjoni għandha tkun suġġetta għal 
ftehim bil-miktub u bil-quddiem min-naħa 
tal-benefiċjarji. Dan il-ftehim għandu jkun 
fih l-aċċettazzjoni tal-benefiċjarji għall-
verifika mill-Qorti Ewropea ta’ l-Awdituri 
fuq l-użu li jkun sar mill-finanzi mogħtija. 
Il-lista ta' benefiċjarji u l-ammont ta' kull 
għotja fi ħdan din l-iskema għandhom 
ikunu ppubblikati fuq il-websajt tal-
Kummissjoni fuq l-Internet.

Emenda 46
Artikolu 16, paragrafu 3 a (ġdid)

3.a. Il-Kummissjoni għandha tinforma 
lill-kumitati kompetenti tal-Parlament 
Ewropew dwar il-kompożizzjoni tal-
Kumitat, inklużi l-ismijiet tal-membri, u r-

regoli ta' proċedura.

Emenda 47
Artikolu 18, paragrafu 3, subparagrafu 3

L-evalwazzjoni finali għandha tiffoka fuq 
l-effikaċja u l-effiċjenza ta’ l-attivitajiet tal-
programm.

L-evalwazzjoni finali għandha tiffoka fuq 
l-effikaċja u l-effiċjenza ta’ l-attivitajiet tal-
programm. L-evalwazzjoni ta' nofs it-
termiu u dik finali għandhom jiġu 
ppubblikati fuq il-websajt tal-
Kummissjoni fuq l-Internet.

Emenda 48
Artikolu 18, pargarafu 2, punt (a)

(a) rapport ta’ evalwazzjoni ta’ nofs il-
perjodu fuq ir-rilevanza tal-programm sa 
mhux aktar tard mill-31 ta’ Marzu 2011;

(a) rapport ta’ evalwazzjoni ta’ nofs il-
perjodu dwar ir-rilevanza, l-effikaċja u l-
effiċjenza tal-programm sa mhux aktar tard 
mill-31 ta’ Marzu 2011;

NOTA SPJEGATTIVA

Konklużjonijiet ġenerali
Fl-Istati Membri kollha ta' l-UE n-nies qed isiru dejjem aktar xettiċi dwar l-użu tat-taxxi li 
jħallsu.   Spiss wisq fil-passat fondi ma ntużawx għall-iskop intenzjonat tagħhom, u dan 
għadu jsir illum.   
Għaldaqstant, jekk kullimkien jintalab li l-baġits tal-gvern jiffrankaw kemm jista' jkun, l-
istess ħaġa għandha tapplika għall-programmi ta' l-UE u għal Fiscalis. It-tama hija li taħt il-
Presidenza Ġermaniża tal-Kunsill ta' l-2007, li għamlet bħala wieħed mill-għanijiet importanti 
tagħha l-isforz li toħnoq il-burokrazija, ikun possibbli li tinstab soluzzjoni raġjonevoli. 
Soluzzjoni bħal din għandha tipprova l-validità tagħha, iżda trid ukoll tieħu kont tax-xewqa 
ġustifikata tal-kontributuri tat-taxxi li jkun hemm effiċjenza u tnaqqis fl-ispejjeż kemm jista' 
jkun possibbli.      

Għalhekk, ir-rapporteur, filwaqt li jinnota li l-Kummissjoni, għall-baġit ta' Fiscalis 2013, qed 
titlob għal żieda eżorbitanti ta' EUR 156.9 miljun – EUR 162 miljun jekk tiġi inkluża l-EMCS 
(fil-konfront ta' anqas minn EUR 100 miljun għall-2007, inkluża l-EMCS) – jikkunsidra li l-
unika soluzzjoni xierqa hija li jinżamm il-baġit eżistenti. Il-Kummissjoni, mill-banda l-oħra, 
taħseb li l-ispiża fuq iż-żjarat ta' ħidma u s-seminars, pereżempju, għandha tirdoppja. Anke l-
Konfederazzjoni Ewropea tat-Trejdjunjins Indipendenti tinnota li "partikolarment fil-qasam 
tat-taxxa, spiss hemm baħar jaqsam bejn it-teorija u l-prattika, u seminars li jinvolvu staff 
ikkwalifikat sew spiss jinjoraw kwistjonjiet relatati mal-prattika", u għalhekk titlob li jkun 
hemm seminars indirizzati aktar mill-qrib għall-prattika propja. Fl-iskambju ta' opinjonijiet 
fil-kumitat responsabbli, il-maġġoranza tax-shadow rapporteurs tal-gruppi politiċi l-oħra 
widdbu wkoll kontra l-ħela u “t-turiżmu tal-konferenzi”.

Il-Kummissjoni qed titlob ukoll għal “provision" ta' EUR 18.8 miljun għal żviluppi ġodda 
f'sistemi IT – żvilupp li fil-mument huwa totalment impossibbli li tbassar – u EUR 45.3 
miljun (minflok EUR 18.5 miljun bħalissa) għan-netwerk ta' l-internet CCN/CSI. Ir-
rapporteur ma jarax li dawn huma neċessarji.   Anzi, ir-rapporteur jinsisti, permezz ta' l-
emendi li qed jiġu ppreżentati, għal trasparenza komprensiva fil-konnessjoni ma' attivitajiet u 
spejjeż li jsiru fil-qafas ta' Fiscalis 2013. 

Sfond leġiżlattiv
L-idea ta' l-inizzjattiva Fiscalis ħarġet mill-attivitajiet preċedenti tal-Kummissjoni f'dan il-
qasam, partikolarment il-Programm tat-Taxxa Matthaeus1, adottat fl-1993 u li jirrigwarda t-
taħriġ vokazzjonali ta' uffiċjali tat-taxxa indiretta sabiex jippreparahom għall-
implikazzjonijiet li joħorġu mill-ħolqien tas-Suq Intern u sabiex itejjeb il-kooperazzjoni 
amministrattiva.  Dan il-programm kien prova li l-iżvilupp u l-implimentazzjoni koordinati ta' 
skema komuni ta' taħriġ u l-iskambju ta' prattiki tajbin jistgħu jikkontribwixxu ferm għal 
fehim aħjar tal-liġi Komunitarja fost l-awtoritajiet fiskali ta' l-Istati Membri. Deher li kien 
kruċjali li l-prattiki eżistenti, li ma kinux kordinati tajjeb, jingħaqdu f'qafas komuni.

Fiscalis 2013 hija t-tielet 'edizzjoni' tal-programm sabiex jieħu post il-Fiscalis 2007, suċċessur 
ta' l-ewwel programm introdott mid-Deċiżjoni ta' l-1998 li toħloq programm ta' azzjoni 

  
1 Deċiżjoni Nru 93/1998/KE tad-29 Ottubru 1993, ĠU L280 tat-13.11.1993

Komunitarja sabiex jitjiebu s-sistemi indiretti tat-taxxa tas-Suq Intern1. 

Objettivi tal-programm Fiscalis 2013
Il-programm Fiscalis 2013 huwa programm ta' 6 snin, allinjat mat-tul tal-Perspettivi 
Finanzjarji 2007 - 2013. Bidliet oħra huma l-inklużjoni tas-Sistema ta' Kontroll tal-Moviment 
tad-Sisa (EMCS) maħluqa sabiex timmoniterja l-moviment fil-Komunità ta' prodotti li 
fuqhom hemm id-dazju u aktar enfasi fuq il-ġlieda kontra l-frodi fit-taxxa.

L-objettiv ewlieni tal-programm 2013 jibqa' dak li jgħin lill-amministraturi Ewropej tat-taxxa 
sabiex iżommu u jtejbu l-iffunzjonar tas-sistemi tat-taxxa. Il-programm ser jiffoka fuq li tiġi 
stimulata l-kooperazzjoni bejniethom sabiex id-dħul jiżdied mingħajr, fl-istess waqt, ma jkun 
hemm burokrazija żejda. Waħda mill-prijoritajiet prinċipali ser tkun ukoll l-appoġġ għall-
introduzzjoni tas-sistema kompjuterizzata tranżewropea ta' informazzjoni dwar 
tranżażżjonijiet taxxabbli. 

L-objettivi uffiċjali ta' Fiscalis 2013 huma:
- żieda fl-għarfien permezz tal-forum panewropew għall-iskambju ta' opinjonjiet, 

informazzjoni, 'pariri' ta' applikazzjoni prattika, eċċ. bejn l-awtoritajiet tat-taxxa;
- tisħiħ tal-qbid ta' frodi fit-taxxa u ta' kummerċ illeġittimu u tal-ġlieda kontrihom 

permezz tat-tisħiħ tal-kooperazzjoni amministrattiva u l-għajnuna reċiproka (il-
programm legali l-ġdid li jiffaċilita l-iskambju ta' l-informazzjoni diġà jinsab fis-seħħ) u 
t-titjib ta' l-organizzazzjoni tal-kontrolli tat-taxxa grazzi għal-lista ta' prattiki tajbin li 
diġà ġiet abbozzata mill-Istati Membri u sistemi kompjuterizzati ta' informazzjoni;

- it-tnaqqis ta' burokrazija żejda għal persuni taxxabbli bl-aħjar bilanċ bejn kontrolli u piż 
amministrattiv bħal ma ġara bl-introduzzjoni tal-VIES (Sistema ta' Skambju ta' 
identifikazzjoni tal-VAT) fuq l-Internet;

- il-ħolqien ta' kooperazzjoni simili ma' l-amministraturi tat-taxxa minn pajjiżi terzi 
għaliex il-frodi tat-taxxa m'għandhomx fruntieri.

Il-pożizzjoni tar-Rapporteur
Ir-Rapporteur tagħkom jiġbed l-attenzjoni għall-fatt li l-proposta diskussa hija waħda mill-
programmi numerużi fi ħdan il-qafas tat-titjib mixtieq fil-kapaċità ta' ffunzjonar tas-Suq 
Intern.  
Hawnhekk ta' min jinnota li dawn il-programmi m'għandhomx isiru l-iskop fiħ innifsu u 
naturalment għandu jkun mistenni li l-għanijiet tal-programm sa mill-1993 fl-aħħar jintlaħqu, 
u mhux dejjem jibqgħu jiġġeddu.  Miljuni ta' ċittadini Ewropej ġustament jikkritikaw il-fatt li 
ħafna programmi ta' l-UE tilfu l-ġustifikazzjoni tagħhom. Ħaġa waħda żgur li jagħmlu: 
jiġġustifikaw l-eżistenza ta' l-apparat burokratiku, fejn l-ammont li jintefaq bl-ebda mod 
raġonevoli ma jista' jitqabbel ma' l-iskop tiegħu.
F'dan is-sens, ir-rapporteur talab lill-istituzzjonijiet rilevanti tal-Kunsill u l-Kummissjoni għal 
informazzjoni xierqa u dettaljata.  L-uffiċjal Finlandiż Tiina Maisala, li ttrattat dan is-suġġett 
f'isem il-Presidenza Finlandiża fit-tieni nofs ta' l-2006, hija tal-fehma li l-ispejjeż għal Fiscalis 
2007 ammontaw għal EUR 66 miljun.  Uffiċjal Portugiż tal-Kunsill, Carlos Soares, 
b'responsabilità ta' Fiscalis ukoll, ikkalkula l-baġit għal Fiscalis daqs EUR 90 miljun. 
Sadattant l-ammont imsemmi fit-test tar-rapport inizzjali ta' Fiscalis huwa biss ta' EUR 44 

  
1 Deċiżjoni Nru 888/98/EC tat-30 ta' Marzu 1998, ĠU L126, 28.04.2008

miljun. Marinus de Graaf, id-direttur tal-Kummissjoni ta' l-UE responsabbli għal Fiscalis, jaf 
sew b'din iċ-ċifra, iżda qajl iħobb isemmiha. Dan għaliex il-Kummissjoni qed titlob għal EUR 
156.9 miljun għall-programm il-ġdid sa l-2013, kważi erba' darbiet aktar. L-ogħla element 
f'din iż-żieda huwa ż-żjarat uffiċjali. Jekk wieħed iżid fuq l-ispejjeż ta' l-uffiċjali involuti, kif 
ukoll l-ispiża tal-programm EMCS, li jkun qed jiffunzjona fl-2008, dan iġib total ta' mhux 
anqas minn EUR 174 miljun. Fil-verità, De Graaf irreaġixxa bir-rabja għall-mistoqsijiet ta' 
kritika li għamillu r-rapporteur. De Graaf iddikjara li dawn kienu spejjeż baxxi meta mqabbla 
ma dak li jiġri fi programmi oħra. Fiscalis hija ħmerija, peanuts, kompla jgħid.  

Barra dan kollu, aktar informazzjoni mwiegħda mitluba kemm-il darba mir-rapporteur, qatt 
ma waslitlu. Ir-rapporteur stenna wkoll bosta ġimgħat biex jingħata l-ismijiet ta' uffiċjali 
ġodda responsabbli taħt il-Presidenza Ġermaniża. 
Ir-rapporteur, għaldaqstant, ma jistax jaqbel mal-fehma li l-esperjenza miksuba mid-
dispożizzjonijiet li s'issa kienu taħt il-programm Fiscalis kienet effiċjenti f'li tiġbor flimkien 
uffiċjali tat-taxxa minn amministrazzjonijiet nazzjonali differenti f'attivitajiet professjonali u 
laħqet l-objettivi tagħha.  
Ma jidhirx li huwa sew li l-programm jitwaqqaf, iżda l-objettivi ġodda proposti għandhom 
ikunu suġġetti għal eżami rigoruż. Irid ukoll jiġi mistħarreġ jekk hux qed isir xogħol doppju 
fil-konfront ta' programmi oħra. Pereżempju, biex tiġi ġġustifikata ż-żieda orbitanti fil-fondi 
kontra l-korruzzjoni dejjem tingħata r-raġuni li l-ġlieda kontra l-frodi qed issir aktar intensiva, 
iżda mkien ma jingħad, la fil-proġetti speċifiċi proposti, lanqas fit-tweġibiet għal mistoqsijiet 
lill-uffiċjali rilevanti tal-Kunsill u l-Kummissjoni, kemm dan fil-fatt jiswa. Madankollu 
għadhom jiġu evitati fondi addizzjonali taħt il-kappa tal-protezzjoni ta' tħassib mill-pubbliku 
propju dwar il-ġlieda kontra l-frodi, għal skoijiet li, fl-aħħar mill-aħħar, huma prinċipalment 
il-burokrazjia stess.  

Ir-rapporteur jilqa' b'sodisfazzjon aktar involviment minn Stati Membri jew pajjiżi terzi, 
b'mod partikolari fil-ġlieda kontra l-frodi. Madankollu, anki hawn, id-dikjarazzjonijiet 
magħmula fit-taħditiet minn uffiċjali responsabbli ma jaqblux ma' dawn il-ġustifikazzjonijiet 
popolari. Parti insinjifikanti biss miż-żieda eżorbitanti fil-fondi rikjesta fil-fatt sejra biex iżżid 
l-involviment ta' pajjiżi terzi. Fl-aħħarnett, anki t-talba tar-rapporteur li l-baġit jinqasam skond 
il-prijoritajiet reġjonali ma ġietx milqugħa.

Ir-Rapporteur, għaldaqstant, huwa tal-fehma li l-programm ma jikkostitwixxix neċessarjament 
strateġija koerenti sabiex tiġi pprovduta risposta għall-isfidi l-ġodda, bħall-Bażi ta' Taxxa 
Komuni Konsolidata għall-Kumpaniji (CCCTB), il-Home State Taxation, ir-reviżjoni tad-
Direttiva dwar il-Fatturazzjoni fl-2008 jew it-tkabbir reċenti ta' l-UE; billi mhemmx dubju li 
theddid, b'mod partikolari l-mudelli  ta' frodi tat-taxxa u ta' kummerċ illeġittimu li qed 
jiżviluppaw malajr u li joħoqlu distorzjoni fil-mod ta' kif jiffunzjona s-Suq Intern, qed 
ikollhom effett negattiv fuq l-impjieg u jdgħajfu l-fiduċja fis-sistemi fiskali tal-Komunità.
Madankollu, propju hawn jinħass in-nuqqas ta' proposti konvinċenti għall-programmi, jew 
inkella dawn jaqgħu taħt attivitajiet oħra ta' l-UE.


